Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆ <<Հայաստանի Հանրապետության կառավարությանն առընթեր Հայաստանի Հանրապետության ոստիկանության ստորաբաժանումների կողմից Հայաստանի Հանրապետության անունից պայմանագրային հիմունքներով պահպանության ԵՎ անվտանգության գծով իրականացվող ծառայությունների մատուցում>> ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2016 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
1. Ընթացիկ իրավիճակը և իրավական ակտի ընդունման անհրաժեշտությունը

  «Ոստիկանության մասին» ՀՀ օրենքով սահմանված կարգով  ոստիկանությունը պարտավոր է. «Ապահովել, այդ թվում`  պայմանագրային հիմունքներով, օբյեկտների և գույքի պետական պահպանությունը, վերահսկել այլ կազմակերպությունների կողմից այդ ուղղությամբ իրականացվող գործունեությունը, հայտնաբերված թերությունների վերացման նպատակով տալ պարտադիր կատարման ենթակա կարգագրեր» և այլն: Ոստիկանության նշված պարտավորությունը հիմնականում իրականացվում է ՀՀ ոստիկանության պետական պահպանության գլխավոր վարչության  (այսուհետ` ՊՊԳՎ) և ենթակա 44 ինքնուրույն կառուցվածքային ստորաբաժանումների (ենթակա հիմնարկների), ՀՀ ոստիկանության զորքերի հայկական ատոմային էլեկտրակայանի պետական պահպանության առանձին գումարտակի (այսուհետ` ՈԶ), ՀՀ ոստիկանության Երևան քաղաքի վարչության պարեկապահակետային ծառայության  միջոցով:

Տվյալ` <<Հայաստանի Հանրապետության կառավարությանն առընթեր ոստիկանության ստորաբաժանումների կողմից Հայաստանի Հանրապետության անունից պայմանագրային հիմունքներով պահպանության և անվտանգության գծով իրականացվող ծառայությունների մատուցում>> ծրագրի գծով արտաբյուջետային միջոցների  աղբյուրներն են հանդիսանում պլանավորվող ժամանակահատվածի համար տնտեսվարող սուբյեկտների հետ կնքած (կնքվող) պայմանագրերի հիման վրա պահպանության ծառայությունների դիմաց գանձվող գումարները:
 Նոր պայմանագրերը կնքվել են, իսկ գործողները վերակնքվում են  ՀՀ Կառավարության  22.01.2015թ. թիվ 25-Ն որոշմամբ հաստատված պայմանագրային հիմունքներով`  պահպանության և անվտանգության ապահովման ծառայությունների իրականացման տարեկան ծախսերի նորմատիվներին համապատասխան:
2. Առաջարկվող կարգավորման բնույթը
Պետական պահպանության և անվտանգության ապահովման առկա և նախատեսվող  պայմանագրերի գծով արտաբյուջետային հաշիվների ընդամենը մուտքերի 2016 թ-ի  ծրագրային ցուցանիշը  հաշվարկվել է  7 209,8 մլն. դրամ գումարի չափով, որը 2015 թվականի ծրագրային 7 426.0 մլն. դրամ ցուցանիշից պակաս է 216.2 մլն. դրամով կամ 3 %-ով ( փաստացի մուտքագրվել 7 426.0 մլն. դրամ):
Տվյալ ծրագրի գծով ընդամենը մուտքերի կառուցվածքը, ըստ ՀՀ կառավարության 24.02.2005թ.-ի № 265-Ն որոշման հիման վրա բացված արտաբյուջետային միջոցների հաշիվներ տնօրինող ստորաբաժանումների, հետևյալն է.

· ՀՀ ոստիկանության պետական պահպանության գլխավոր վարչություն` 6 751.9 մլն. դրամ կամ ամբողջի` 93.65 %-ը,

· ՀՀ ոստիկանության զորքեր` 404.4 մլն. դրամ, ամբողջի` 5,61 %-ը,

· ՀՀ ոստիկանության Երևան քաղաքի վարչություն և Քրեական հետախուզության գլխավոր վարչության անչափահասների հետ տարվող աշխատանքների բաժանմունք (այսուհետ՝ ՀՀ ոստիկանության այլ ստորաբաժանումներ)`  53.6 մլն. դրամ կամ ամբողջի` 0.74 %-ը:

Պետական պահպանության և անվտանգության ապահովման ծրագրի 2016թ.-ի արտաբյուջետային միջոցների ելքերի (ծախսերի) հաշվարկային ցուցանիշների հանրագումարը, ներառյալ տարեվերջի 78,2 մլն. դրամ մնացորդը, կազմում է 7 288.0 մլն. դրամ, որը 2015 թվականի` ծրագրային 7562.0 մլն. դրամ ցուցանիշից պակաս է 274.0 մլն. դրամով կամ 3.6 %-ով( փաստացի կատարված ցուցանիշ` 7562.0 մլն. դրամ ):
Ծախսերը, ըստ արտաբյուջետային հաշիվներ տնօրինող ստորաբաժանումների  հետևյալն են.

· ՀՀ ոստիկանության պետական պահպանության գլխավոր վարչության ստորաբաժանումներ` 6 779.9 մլն. դրամ կամ ամբողջի` 93 %-ը,

· ՀՀ ոստիկանության զորքեր`  433,4 մլն. դրամ, ամբողջի` 5,95 %-ը,

· ՀՀ ոստիկանության այլ ստորաբաժանումներ` 74,7 մլն. դրամ կամ ամբողջի` 1.0 %-ը:

Ստորև ներկայացվում են ոստիկանության 2016թ.-ի արտաբյուջետային միջոցների եկամուտների և ծախսերի ծրագրային ցուցանիշների հիմնավորումները` ըստ արտաբյուջետային հաշիվներ տնօրինող ստորաբաժանումների.

1) ՊՊԳՎ ստորաբաժանումների կողմից պահպանվող օբյեկտների թվաքանակը 2015 թ.-ի ընթացքում կազմել է 3824 միավոր, որից կայուն ոստիկանական և ռազմականացված պահակետերի միջոցով` 841, կենտրոնացված պահպանության դիտակետի (ներառյալ երթուղի և ուղեկցում) միջոցով` 2983, որոնցից պահպանության ծառայության դիմաց գանձվող ամսական պայմանագրային գումարները համապատասխանաբար կազմում են` 457.8 մլն. դրամ և 97.1 մլն.դրամ, ընդամենը 554.9 մլն. դրամ, տարեկան հաշվարկով` 6 658 8 մլն. դրամ:
 
Առկա, ինչպես նաև  տարեկան ծախսերի նոր նորմատիվներով վերակնքման ենթակա և  նոր նախատեսվող պայմանագրերի գնահատման հիման վրա 2016 թ.-ին  կանխատեսվում է հավաքագրել  6 751. 9 մլն. դրամի եկամուտ, որից 98.6 %-ը գումարով՝ 6 658.8 մլն. դրամը՝  ՊՊԳՎ ստորաբաժանումների կողմից 2016 թ-ի ընթացքում կանխատեսվող թվով 3901 (2015թ-ի համեմատ 77 օբյեկտի ավելացում) պահպանվող օբյեկտների պահպանության ծառայություններ մատուցելու, իսկ 1.4%-ը, գումարով՝ 93.1 մլն. դրամը՝ գործող պայմանագրերը նոր սակագներով  վերակնքելու արդյունքում:  

     Այսպիսով, ՊՊԳՎ 2016թ-ի համար նախատեսվող 6751.9 մլն. դրամ արտաբյուջետային մուտքերի չափը 2015թ.-ի 6940.0 մլն. դրամ պլանային ցուցանիշի հետ համեմատած պակաս է 188.1 մլն. դրամով կամ 2.7 %-ով իսկ փաստացի` 6938.7 մլն. դրամ մուտքերից` 186.8 մլն. դրամի չափով կամ 2.7 %-ով: Նվազումը պայմանավորված է ինչպես տնտեսավարող սուբյեկտների զգալի մասի կողմից նոր սակագներով առկա պայմանագրերը վերակնքելուց (պայմանագրային գումարն ավելացնելուց) հրաժարվելու, այնպես էլ առանձին դեպքերում պայմանագրերի լուծումը՝ նախապատվությունը տալով մասնավոր հատվածի լիցենզավորված ընկերություններին: Այն իր հերթին  պայմանավորված է գործունեության տվյալ բնագավառում մասնավոր հատվածի ընկերությունների կողմից մատուցվող ծառայությունների համեմատաբար ցածր գների և դրանց թվի ավելացման պայմաններում մրցունակության` ի օգուտ մասնավոր հատվածի շարունակական բարելավման հանգամանքով:
       2016թ-ի ելքերը (ծախսերը), ներառյալ տարեսկզբի 28.0 մլն. դրամ մնացորդը, նախատեսվում է սահմանել 6 779.9 մլն. դրամի չափով, որը  համեմատած 2015 թ-ի 7034.3 մլն. դրամ նույն ցուցանիշի  հետ նվազել  է 254.4 մլն. դրամով կամ 3.6 %-ով (փաստացի` 7034.3 մլն. դրամ):  

   Ընդամենը ծախսերի գերակշիռ մասը` 98.5 %-ը, գումարով` 6  678.8 մլն. դրամը` ընթացիկ, իսկ 1.5  %-ը` 101,1 մլն. դրամը` ոչ ‎ֆինանսական ակտիվների գծով (կապիտալ) ծախսերն են: 

      Ընթացիկ ծախսերի  90.4 %-ը, 6034.3 մլն. դրամ գումարով` աշխատանքի վարձատրության, դրան հավասարեցված միջոցների և նպաստների (արձակման միանվագ դրամական օգնություններ և այլն) նպատակային հատկացումներն են, իսկ 9.6 %-ը, 644.5 մլն.դրամ գումարով` համակարգի կենսաապահովման մյուս բոլոր ընթացիկ ծախսերը, որից շարունակական ծախսերը` 174.0 մլն. դրամ (2.6%), գործուղումները` 39.5 մլն. դրամ (0.6 %), մեքենաների և սարքավորումների ընթացիկ նորոգման և պահպանման ծախսերը` 19.3 մլն. դրամ (0.3%), պայմանագրային այլ ծառայությունների գծով ծախսերը՝ (վարչական, տեղեկատվական, գրասենյակային, տրանսպորտային, առողջապահական, կենցաղային, սննդի և հատուկ նպատակային նյութերը, հանդերձանքի ձեռք բերման գծով ծախսերը և այլն)` 411.7 մլն. դրամ (6.2 %): 

      Կապիտալ ծախսերի 69,2 %-ը , 70.0 մլն. դրամ գումարի չափով նախատեսվում է ՊՊԳՎ հատուկ մասնագիտացված պահպանության վարչության  Երևան քաղաքի Զոհրապի փողոց 120 հասցեում նոր շնաբուծարանի շենքի կառուցապատումը ավարտին հասցնելու,  20.0 մլն. դրամը՝ ՀՀ ոստիկանության Շիրակի մարզային վարչության Կումայրիի ոստիկանության բաժնի վարչական շենքի կառուցման ծախսերի մասնակի ֆինանսավորման, 7,3 մլն. դրամը`  ՊՊԳՎ հատուկ մասնագիտացված  պահպանության վարչության համար հովվաշներ ձեռքբերելու,  3.1 մլն. դրամ` գնումների պլանով նախատեսվող վարչական սարքավորումներ գնելու և  0.7 մլն. դրամ՝ ՀՀ ոստիկանության Շիրակի ՄՎ Մուշի և ՀՀ Լոռու մարզի Վանաձորի ոստիկանության բաժիններին կից հենակետերի կառուցման աշխատանքների  հեղինակային և տեխնիկական հսկողության ծառայությունների  վճարման նպատակներով: 
     Ընթացիկ ծախսեր
    1.1 Աշխատողների աշխատավարձեր և հավելավճարներ  (4111 հոդված) - 5 973.7 մլն.դրամ.   2015 թվականի 6127.0 մլն. դրամ գումարի հետ համեմատած նվազել է  153.3 մլն. դրամի չափով  կամ 2.5 %-ով, պայմանավորված պայմանագրային հիմունքներով կայուն ոստիկանական և ռազմականացված պահակետերի կրճատման (այդ թվում, կենտրոնացված պահպանության դիտակետերով պահպանվող օբյեկտների պետպահպանության նոր` կենտրոնացված ազդարարման համակարգի ներդրման արդյունքում) աշխատողների կազմհաստիքային  թվաքանակը 203 միավորով, շուրջ 5 %-ով նվազեցնելու հանգամանքով:
          Աշխատավարձի ֆոնդի հաշվարկները կատարվել են հիմք ընդունելով <<Պետական պաշտոններ զբաղեցնող անձանց վարձատրության մասին>>  ՀՀ օրենքը և օրենքի կիրարկումն ապահովող ՀՀ Կառավարության 2014 թվականի հուլիսի  3-ի  թիվ 670- Ն , թիվ 710-Ն  և թիվ 737-Ն որոշումները : Օպերատորների, հրաձիգների և պահակների գիշերային աշխատանքի վարձատրության համար հավելումների հաշվարկը կատարվել է հիմք ընդունելով ՀՀ Աշխատանքային օրենսգրքի 139-րդ, 180-րդ և 184-րդ հոդվածները՝ ամսական 192 նորմա ժամի պայմաններում 80 ժամ գիշերային, 48 ժամ արտաժամյա, կիրառելով  գիշերային աշխատանքի յուրաքանչյուր ժամի համար ժամային դրույքաչափի 30 տոկոս, արտաժամյա՝ 50 տոկոս չափը:
     Նկատի է առնվել նաև 2015 հուլիսի 1-ից նվազագույն ամսա​​կան աշխատավարձի չափի փոփոխությունը` տարեկան հաշվարկով: 

    1.2. Էներգետիկ  ծառայություններ    (4212 հոդված)  - 44.5 մլն.դրամ:

      Նշված հոդվածով նախատեսված 44.5 մլն. դրամ ծախսը 2015 թվականի 34.8 մլն. դրամի հետ համեմատությամբ ավելի է 9.7 մլն. դրամով կամ 27.9 %-ով:

      2016թ-ին էլեկտրաէներգիայի ծախսը նախատեսվել է 757848.7 կվտ, գումարով` 35.0 մլն. դրամ, որը 2015թ-ի (974102 կվտ, գումարով` 38.6 մլն. դրամ) համեմատությամբ նվազել է 216253.3 կվտ կամ 3.6 մլն. դրամով կամ 9,3%-ով:  

       Էլեկտրաէներգիայի ծախսը նախատեսելիս հաշվի են առնվել ընթացիկ տարվա տնտեսումներն ու խնայողությունները :

      Բնական գազի գծով 2016թ.-ի համար պահպանվել է 2015թ-ի նույն մակարդակը՝ սահմանելով 61230 խ/մ, գումարով 9.6 մլն. դրամ:

      Էներգետիկ ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 1-ին տողը՝ բնական գազի մատակարարում և 2-րդ տողը՝ էլեկտրաէներգիայի մատակարարում :

      Հաշվարկների համար հիմք է ընդունվել ՊՊԳ վարչության,  ենթակա ստորաբաժանումների և <<Հայաստանի Էլ. ցանցեր>>,  <<ՀայՌուսգազարդ>> ՓԲ ընկերությունների  միջև կնքած պայմանագրերը` ՀՀ հանրային ծառայությունները կարգավորող հանձնաժողովի 2015 թվականի հունիսի 1-ի <<<<Հայաստանի էլեկտրական ցանցեր>> ՓԲ ընկերության կողմից սպառողներին վաճառվող էլեկտրական էներգիայի սակագների սահմանման և Հայաստանի Հանրապետության հանրային ծառայությունները կարգավորող հանձնաժողովի 2014 թվականի հուլիսի 1-ի թիվ 233-Ն որոշումն ուժը կորցրած ճանաչելու մասին մասին>> թիվ 174-Ն որոշմամբ էլեկտրաէներգիայի սակագներին համապատասխան: 

     1.3.Կոմունալ ծառայություններ (4213 հոդված)  -  3.4 մլն. դրամ:

     Կոմունալ ծառայությունների գծով ծախսերի չափը 2015թ-ի 2.6 մլն. դրամ ցուցանիշի հետ համեմատած ավելացել է 0.8 մլն. դրամով:

 Կոմունալ ծառայություններ հոդվածով` ջրամատակարարման, ջրահեռացման և կեղտաջրերի մաքրման  ծախսերը նախատեսելիս հաշվի են առնվել  ՊՊԳՎ   ստորաբաժանումների   և <<Երևան ջուր>> ՓԲԸ-ի  միջև կնքած  պայմանագրերը՝ սահմանված սակագների համաձայն: 

      Ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 4-րդ տողը՝ ոռոգման, խմելու, տեխնիկական և արդյունաբերական ջրի մատակարարում: 

     1.4. Կապի ծառայություններ    (4214 հոդված)  -    116.0 մլն. դրամ:

     Նշված հոդվածով նախատեսված 116.0 մլն. դրամի ծախսը համեմատած 2015 թվականի 23.5 մլն. դրամի հետ ավելացել է 92.5 մլն. դրամով կամ շուրջ 4.9 անգամ: Ավելացումը պայմանավորված է ՊՊԳՎ ստորաբաժանումներում նոր <<ՕԲՅԵԿՏՆԵՐԻ ՊԱՀՊԱՆՈՒԹՅԱՆ ԱՊԱՀՈՎՄԱՆ ԿԵՆՏՐՈՆԱՑՎԱԾ ԱԶԴԱՐԱՐՄԱՆ>> համակարգի ներդրման հանգամանքով:   

     Նախատեսված գումարից 4.0 մլն. դրամը ուղղվում է GPS ծառայության (ավտոմոբիլային տրանսպորտի վերահսկման համակարգ) ծեռքբերմանը: Համակարգի ներդրումը՝ 84 ավտոմեքենայում, հնարավորություն է տալիս էլեկտրոնային քարտեզի վրա որոշել և ցուցադրել  տրանսպորտային միջոցների աշխարհագրական դիրքը,  տրանսպորտային միջոցի անցած ճանապարհը, շարժման ուղղությունը և արագությունը: Համակարգը իր մեջ ներառում է նաև տագնապի ազդարարման հնարավորություն, հասցեների փնտրման համակարգ, շարժական օբյեկտների խմբավորման և առանձին դիտման հնարավորություն, երթուղայնացման ֆունկցիա (օպտիմալ ճանապարհի և դրա երկարության որոշում և ցուցադրում), կամայական կետեր ստեղծելու և մեքենաների հետագծերը դրանց հետ համեմատելու հնարավորություն (ըստ սահմանված նորմատիվների՝ շառավիղ, կանգառի ժամանակ), մեքենայից ստացվող տեղեկատվության բացակայության ու դրա պատճառի որոշման հնարավորություն, վառելիքի ծախսի որոշման հնարավորություն (լ/ժ, կմ/ժ. չափորոշիչներով), ինչպես նաև գործակցի կիրառման հնարավորություն և այլն:

   <<ՕԲՅԵԿՏՆԵՐԻ ՊԱՀՊԱՆՈՒԹՅԱՆ ԱՊԱՀՈՎՄԱՆ ԿԵՆՏՐՈՆԱՑՎԱԾ ԱԶԴԱՐԱՐՄԱՆ>> ծառայության ձեռքբերման համար նախատեսվում է 85.8 մլն. դրամ: Ի կատարումն ՀՀ կառավարության 2015 թվականի հուլիսի 30-ի <<Հայաստանի Հանրապետության կառավարությանն առընթեր Հայաստանի Հանրապետության  ոստիկանության գործունեության  ոլորտում 2015-2017 թվականների բարեփոխումների ծրագիրը և ժամանակացույցը հաստատելու մասին>> թիվ 871-Ն որոշման պահանջների պահպանության համակարգում տեխնիկական նոր հնարավորությունների կիրառմամբ պայմանավորված ՊՊԳՎ-ի կողմից մշակվել է ծրագիր, որի շրջանակներում 2016թ.-ի տարեկան գնումների պլանում նախատեսվել է ներառել վերը նշված համակարգի ներդրման ծախսերը: Ներկայումս ՊՊԳՎ ստորաբաժանումներում շահագործվում են կենտրոնացված պահպանության դիտավահանակներ՝ /1970-1980 թթ. արտադրության/, որոնք ֆիզիկապես և բարոյապես մաշված են: Դրանց շահագործումն ու մատուցվող ծառայությունների հետագա ընդլայնումը գործնականում անհնար է, որը պայմանավորված է հաճախակի խափանումների ու պահեստամասերի բացակայությամբ: Կենտրոնացված պահպանության դիտավահանակների միջոցով 2043 օբյեկտներում ծառայությունը կազմակերպելու համար ամսական ծախսը՝ <<ԱրմենՏել>>-ի կողմից տրամադրված կապուղիների դիմաց վճարումներ և փաստացի ծառայություն մատուցող աշխատակիցների (առանց ինժեներների աշխատավարձի) ամսական աշխատավարձի ֆոնդը համապատասխանաբար կազմում է 14.0 մլն և 0.2 մլն դրամ:

      Անհրաժեշտ է նշել, որ ներկայումս շահագործվող դիտավահանակների տեխնիկական հնարավորությունները չեն բավարարում  ներկայիս շուկայական պահանջները: 

      Տեխնիկական միջոցներով պահպանության պատշաճ ծառայություն իրականացնելու, ինչպես նաև ծախսերը տնտեսելու համար 2016թ-ին նախատեսվում է օգտվել մասնագիտացված կազմակերպությունների ժամանակակից տեխնիկական բազայից՝ պայմանագրային հիմունքներով: Մասնագիտացված կազմակերպությունների ծառայություններից օգտվելու պայմաններում՝ յուրաքանչյուր պահպանվող կետի համար վճարելով 3500 դրամ գումար /ներառյալ համակարգի տեխնիկական սպասարկումը/  ՊՊԳՎ-ի  ծախսը՝ ծառայության դիմաց վճարումները, ամսական 2043 օբեկտների համար կկազմի 7.2 մլն. դրամ, որի արդյունքում կտնտեսվի ամսական 7.1 մլն. դրամ: Բացի այդ, օգտագործելով ժամանակակից տեխնիկական բազան՝ ՊՊԳՎ ստորաբաժանումները հնարավորություն կստանան ընդլայնել իրենց կողմից մատուցվող ծառայությունները. ինչպես օրինակ օբյեկտի պահպանության իրականացում առցանց տեսահսկման միջոցով, օբյեկտ ժամանող բռնող խմբի ժամի գրանցում և այլն:

       Ներկայիս պահպանության ձևից անցումը մասնագիտացված կազմակերպությունների ծառայություններից օգտվելուն, ամբողջովին նախատեսվում է ավարտել 2016թ-ի 1-ին կիսամյակին, որի արդյունքում ակնկալվում է 2016թ.-ի 2-րդ կիսամյակից կենտրոնացված պահպանության դիտավահանակների միջոցով ծառայությունը սպասարկող (առանց ինժեներների) աշխատակիցների թիվը, նաև` տարեկան ֆոնդը համապատասխանաբար նվազեցվել է 140 միավորով և 85.3  մլն. դրամի չափով:  
     Փոստային ծառայությունների ձեռքբերմանը նախատեսվում է ուղղել 0.8 մլն. դրամ, 23.2 մլն. դրամը` հեռախոսակապի և 2.2 մլն. դրամը` համացանցային ծառայությունների ձեռքբերմանը:   

     Հեռախոսակապի ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 3-րդ տողը՝ հեռախոսակապի ծառայություն: Հարկ է նշել, որ հեռախոսակապի ծառայությունների ձեռքբերման նպատակով կնքված պայմանագրերը կնքվել են անորոշ ժամկետով: 
     Փոստային ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 26-րդ տողը՝ փոստային կապի ծառայություն:

    1.5. Ապահովագրական ծախսեր  (4215 հոդված)  -    6 .8 մլն.դրամ:

    Նշված հոդվածով 2016 թ-ի համար նախատեսված գումարը համեմատած 2015 թվականի 7.5 մլն.դրամի  հետ նվազել  է 0.7 մլն. դրամով կամ 9.3 %-ով:  Նվազեցումը պայմանավորված է ինչպես միջին հաշվարկով մեկ միավորի ապահովագրական ծախսի նվազմամբ ( 2015թ-ի 49.8 հազ. դրամի դիմաց 2016թ.-ին կազմում  է 47.5 հազ. դրամ, 2.3 հազ. դրամով կամ 4.6 %-ով պակաս), այնպես էլ ապահովագրման ենթակա ավտոմոտոտրանսպորտային միջոցների  թվաքանակի նվազեցմամբ ( 2015 թ-ի 150-ի տրանսպորտային միավորի դիմաց 2016 թ-ին` 142 միավոր):

      Հաշվարկները կատարելիս հիմք է ընդունվել <<Հայաստանի ավտոապահովագրողների բյուրո>> ԻԱՄ-ի կողմից սահմանված <<ԱՊՊԱ ոլորտում կիրառվող ապահովագրավճարների նվազագույն  և առավելագույն չափերը՝ առանց կցորդի և կցորդով (բացառությամբ գյուղատնտեսական նշանակության կցորդների) ավտոտրանսպորտային միջոցների համար>> առավելագույն գները, հաշվի առնելով այն հանգամանքը, որ <<Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին>> ՀՀ օրենքի 2-րդ հոդվածով ավտոտրանսպորտային միջոցների օգտագործումից բխող պատասխանատվության պարտադիր ապահովագրության հետ կապված հարաբերությունները կարգավորվում են Հայաստանի Հանրապետության քաղաքացիական օրենսգրքով, սույն օրենքով, «Ապահովագրության և ապահովագրական գործունեության մասին» Հայաստանի Հանրապետության օրենքով, Հայաստանի Հանրապետության կենտրոնական բանկի (այսուհետ՝ Կենտրոնական բանկ) իրավական ակտերով, Բյուրոյի կանոններով և իրավական այլ ակտերով: 
     <<Ապահովագրական ծառայություններ>>-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 30-րդ տողը՝ <<Հայաստանի ավտոապահովագրողների բյուրո>> իրավաբանական անձանց միության կողմից սահմանված պահանջներին և նվազագույն սակագներին համապատասխան ավտոմեքենաների ապահովագրման ծառայությունների  ձեռքբերում: 

    1.6.Գույքի և սարքավորումների վարձակալություն (4216 հոդված)  - 3.3 մլն. դրամ:
      Այս հոդվածում ընդգրկված են ՊՊԳՎ  ստորաբաժանումների /Ապարանի, Ջերմուկի և Արմավիրի պահպանության բաժին-բաժանմունքներ/ կողմից  վարչական շենքերի 460 քմ ընդհանուր տարածքով վարձակալության և  Մեղրիի, Արթիկի պահպանության բաժանմունքների թվով 2 ծառայողների (Սիսիանի և Երևան քաղաքի բնակիչներ) կողմից վարձակալված բնակարանների վարձավճարների փոխհատուցման գումարները:
     Ծախսերը նախատեսված են հիմք ընդունելով ՀՀ կառավարության 27 նոյեմբերի 2000 թվականի  <<Զինծառայողների և նրանց ընտանիքի անդամների սոցիալական  ապահովության մասին>> օրենքի կիրառումն ապահովող միջոցառումների մասին թիվ 778 որոշմամբ հաստատված  <<Հայաստանի Հանրապետության  զինծառայողների և քաղաքացիական ծառայողների կողմից բնակելի տարածությունների  վարձակալության համար դրամական փոխհատուցման վճարման>> կարգի 6-րդ կետի՝ այն է բնակելի տարածության վարձակալության դիմաց դրամական փոխհատուցումը այլ քաղաքներում` մինչև 4 անձանցից բաղկացած շահառու ընտանիքին վճարվում է յուրաքանչյուր ամիս` 24000 դրամ, 4 անձից ավելի դեպքում` 36000 դրամ պահանջը:

     <<Գույքի և սարքավորումների վարձակալության>> ծառայությունների ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 17-րդ տողը՝ անշարժ գույքի վարձակալություն: 

      1.7. Ներքին գործուղումներ  (4221 հոդված) -   38.6 մլն. դրամ:

      Նշված հոդվածով 2016 թ-ի համար նախատեսված ծախսը համեմատած 2015 թվականի 45.6 մլն. դրամի հետ նվազել է 7.0 մլն. դրամով կամ 15.4  %-ով: 

      Գործուղման ծախսերի  փոխհատուցման  հաշվարկման համար հիմք են ընդունվել  ՀՀ  կառավարության 29.12.2005 թ-ի <<Ծառայողական գործուղման մեկնած աշխատողների գործուղման ծախսերի հատուցման համար կատարվող վճարումների նվազագույն և առավելագույն չափերն ու վճարման օտարերկրյա պետություններ ուսման կամ ծառայության գործուղված Հայաստանի Հանրապետության պաշտպանության նախարարության համակարգի զինծառայողների և նրա ընտանիքի անդամների, օտարերկրյա պետությունում գործող դիվանագիտական ծառայության մարմին ծառայության մեկնող դիվանագետի և նրա ընտանիքի անդամների Հայաստանի Հանրապետությունից օտարերկրյա պետություն մեկնելու կամ օտարերկրյա պետությունից Հայաստանի Հանրապետություն վերադառնալու տրանսպորտային ծախսերի, ինչպես նաև օտարերկրյա պետությունում բնակելի տարածության վարձակալության համար դրամական փոխհատուցման կարգերն ու չափերը հաստատելու մասին>>  թիվ  2335-Ն որոշմամբ սահմանված նվազագույն ծախսերը՝ օրապահիկը 3000 դրամ, գիշերավարձը 5000 դրամ:

     Գործուղումների քանակը նախատեսվել է հիմք ընդունելով ՀՀ ոստիկանության պետի 19.05.2006թ. <<ՀՀ ոստիկանության համակարգում ծառայողական գործուղումների կազմակերպման մասին>> թիվ 790-Ա հրամանը: Հոդվածում ընդգրկված է ՀՀ  ոստիկանության   շտաբի և ՊՊԳ վարչության կազմած պլանով համակարգի առջև դրված ծառայողական խնդիրների կատարման, մեթոդական օգնության, աշխատակիցների որակավորման բարձրացման և վերապատրաստման նպատակով իրականացվող գործուղումները, ինչպես նաև 26 ստորաբաժանումների ծառայողների` ՊՊԳ վարչություն ծառայական նպատակներով Երևան քաղաք գործուղման ծախսերը: Գործուղումների համար նախատեսվում է 5.1 մլն. դրամ:
     Գործուղման ծախսերի գերակշիռ մասը՝ 33.5 մլն. դրամը կամ 86.8 %-ը բաժին է ընկնում  Թումանյանի պ/բ-ի ծառայողների կողմից ՀՀ  տարածքում  բեռնատար  գնացքների  վտանգավոր  բեռների ուղեկցմամբ պայմանավորված գործուղումներին:

    1.8.Արտասահմանյան գործուղումների գծով ծախսեր (4222 հոդված) 0.9 մլն. դրամ:

    Նախատեսվում է 2016թ-ին  ՊՊԳՎ հատուկ մասնագիտացված վարչության   6 կրտսեր խմբի ծառայող գործուղել Ռուսաստանի դաշնության ՆԳՆ Դոնի Ռոստովի ծառայողական շնավարժության դպրոց՝ համապատասխան կրթություն և կրտսեր տեսուչ-շնավարժի  որակավորում ստանալու համար: Միջոցառումն իրականացվում է ՀՀ ոստիկանության և Ռուսաստանի դաշնության ՆԳՆ-ի  միջև 2008 թվականի հունիսի 20-ին թվականին կնքված համաձայնագրի և ՀՀ ոստիկանության պետի 12.11.2014թ. թիվ 2730-Ա հրամանով հաստատված ժամանակացույցի 5-րդ կետի հիման վրա՝ ՊՊԳՎ կինոլոգիական կենտրոնի նյութատեխնիկական բազայի ընդլայնման  և հզորացման նպատակով: Տվյալ հոդվածում 0,4 մլն. դրամը նախատեսված է օդային փոխադրման ծառայություն ձեռք բերելու  իսկ 0.5 մլն. դրամը՝ 110 օրվա հաշվարկով, նշված ծառայողների բժշկական ապահովագրության դիմաց վճարումներն իրականացնելու համար:
     1.9.Վարչական ծառայություններ (4231 հոդված)  -  0.4 մլն.դրամ:

     Գումարը նախատեսվում  է ստորաբաժանումների գործավարական և հաշվապահական փաստաթղթերի՝ 800 գործի, յուրաքանչյուրը 500-ական դրամով՝ կազմարարական  ծառայությունների համար:

     1.10. Աշխատակազմի մասնագիտական զարգացման ծառայություններ (4233 հոդված) – 7.0 մլն. դրամ: 
      <<ՀՀ ոստիկանության և ՌԴ ներքին գործերի նախարարության միջև համագործակցության մասին>> 2008 թվականի հունիսի 20-ի համաձայնագրի հիման վրա նախատեսվում է Ռուսաստանի դաշնության ՆԳՆ Դոնի Ռոստովի ծառայողական շնավարժության դպրոցում, համապատասխան կրթություն և կրտսեր տեսուչ-շնավարժի բարձր որակավորում ստանալու նպատակով, ՊՊԳՎ հատուկ մասնագիտացված պահպանության վարչության  6 կրտսեր խմբի ծառայողի համար կազմակերպել վերապատրաստման 6 ամսյա դասընթացներ: Տվյալ, ինչպես նաև  6 ծառայողական շների վարժեցման ծառայությունների դիմաց վճարումներն իրականացնելու համար, ծառայություն մատուցողի հետ փոխհամաձայնեցված հաշվարկով, նախատեսվում է հատկացնել 7.0 մլն. դրամ:  Նշված ծառայությունների ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 5-րդ տողը՝ իրավասու մարմնի տրամադրած իրավական կարգավորման կամ վարչական նորմի հիմքով որպես գնվելիք ապրանքի, աշխատանքի կամ ծառայության միակ մատակարար (կապալառու, կատարող) հանդիսացող անձից տվյալ ապրանքի, աշխատանքի կամ ծառայության ձեռքբերում:

     1.11. Տեղեկատվական ծառայություններ (4234 հոդված ) -  18.3 մլն.դրամ:

     Նշված հոդվածում  նախատեսված  է <<02>>  շաբաթաթերթի բաժանորդագրության վճարները՝  13.1 մլն. դրամ գումարով, որի նպատակն է ամրապնդել  ՊՊԳ վարչության, նրա ենթակա  41 ստորաբաժանման, ինչպես նաև ոստիկանության այլ ստորաբաժանումների ծառայողների կապը հասարակության հետ  և նպաստել նոր ոստիկանի  կերպարի ձևավորմանը:
     Ոստիկանության գործունեության բնագավառում տարվող պետական քաղաքականությունը համակարգին առավել մատչելի դարձնելու, որդեգրած ռազմավարության  հրապարակայնությունն ապահովելու, ՊՊԳՎ համակարգի կողմից մատուցվող   ծառայությունները լուսաբանելու, հասարակության մեջ ոստիկանության նկատմամբ վստահությունն ամրապնդելու, պահպանվող նոր օբյեկտներ ներգրավվելու, ինչպես նաև հանցագործությունների կանխագելման նպատակով,  նախատեսվել է նաև  հեռուստատեսային   գովազդ  1.5 մլն. դրամ գումար չափով:

    Հոդվածում նախատեսված է նաև ՊՊԳՎ ստորաբաժանումների  ծառայողական մատյանների, աշխատավարձի քարտերի, մատյան օրդերների և այլ ծառայողական գրքերի տպագրական ծախսերը՝ 3.7 մլն. դրամ գումարով: 

     1.12. Ընդհանուր  բնույթի  այլ  ծառայություններ    (4239 հոդված)  - 1.2 մլն. դրամ:

    Նախատեսվում է ՊՊԳ վարչության   ավտոմեքենաների լվացման ծառայությունների գծով ծախսերը ֆինանսավորելու համար, սեդան թափքով` 2400 դրամ/միավոր գնով, ունիվերսալ թափքով` 2600 դրամ/միավոր գնով:

     1.13. Այլ մասնագիտական ծառայությունների ձեռքբերում (4241 հոդված) – 0.9 մլն. դրամ:       

   Հոդվածում 78.0 հազ. դրամը նախատեսված է Ջերմուկի, Ապարանի և Արմավիրի պահպանության բաժանմունքների կողմից անշարժ գույքի նկատմամբ վարձակալության իրավունքի գրանցման համար: Հաշվարկի համար հիմք է ընդունվել. 

       -  <<Պետական տուրքի մասին>>  ՀՀ օրենքի 11-րդ հոդվածի 2-րդ կետի գ/  ենթակետի համաձայն՝ 5.0 հազ. դրամ:

       - ՀՀ կառավարության 26.05.2011 թ-ի <<Նոտարի կողմից մատուցվող վճարովի ծառայությունների սակագները հաստատելու և Հայաստանի Հանրապետության կառավարության 2002 թվականի ապրիլի 25-ի N 919-Ն որոշումն ուժը կորցրած ճանաչելու մասին>> թիվ 733-Ն որոշման 6-րդ կետի 3-րդ մասի բ/ ենթակետի համաձայն՝ 15.0 հազ. դրամ:

     Հոդվածում նախատեսված է նաև Արթիկի և Մեղրիի պահպանության բաժանմունքների կողմից անշարժ գույքի նկատմամբ վարձակալության իրավունքի գրանցման համար՝ յուրաքանչյուրին 9.0 հազ. դրամ, ընդհանուրը 18.0 հազ. դրամ: Հաշվարկի համար հիմք է ընդունվել. 

       -  <<Պետական տուրքի մասին>> ՀՀ օրենքի 11-րդ հոդվածի 2-րդ կետի բ/  ենթակետի համաձայն՝ 1.0 հազ. դրամ,

      - ՀՀ կառավարության 26.05.2011 թ-ի <<Նոտարի կողմից մատուցվող վճարովի ծառայությունների սակագները հաստատելու և Հայաստանի Հանրապետության կառավարության 2002 թվականի ապրիլի 25-ի N 919-Ն որոշումն ուժը կորցրած ճանաչելու մասին >> թիվ 733-Ն որոշման 6-րդ կետի 2-րդ մասի ա/ ենթակետի համաձայն՝ 8.0 հազ. դրամ:

     <<Գույքի նկատմամբ իրավունքների գրանցում>> ծառայության ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով <<Գնումներ մասին>> ՀՀ օրենքի 20-րդ հոդվածի 5-րդ կետի 1-ին մասը՝ այն է. Գնման ենթակա ապրանքը կամ ծառայությունը հնարավոր է ձեռք բերել միայն մեկ անձից, ինչը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ:

Նյութական արժեքների գնահատման ծառայությունների ձեռքբերման նպատակով նախատեսվում է 0.8 մլն. դրամ, որոնց գնումը նախատեսվում է իրականացնել <<ՊԸ>> գնման ձևով, հիմք ընդունելով <<Գնումների մասին>> ՀՀ օրենքի 17-րդ հոդվածի 5-րդ մասը` եթե ձեռք են բերվում միատեսակ հատկանիշներ ունեցող հիմնական սպառման ապրանքներ, աշխատանքներ կամ ծառայություններ, որոնց գինը չի գերազանցում գնումների բազային միավորի քսանապատիկը, գնումը կարող է կատարվել պարզեցված ընթացակարգով: Հարկ է նշել, որ տվյալ ծառայությունը ընդգրկված չէ ՀՀ ֆինանսների նախարարի 2012 թվականի դեկտեմբերի 25-ի թիվ 1170-Ն հրամանով հաստատված <<Շրջանակային համաձայնագրերով իրականացվող գնումների>> ցանկում:

       1.14. Մեքենաների և սարքավորումների ընթացիկ նորոգում  և  պահպանում  (4252 հոդված) – 19.3 մլն. դրամ: Նշված հոդվածով նախատեսված ծախսը համեմատած 2015 թվականի 23.0 մլն. դրամի հետ նվազել 3.7 մլն. դրամով կամ   16.1 %-ով:

       Ծախսերից 3.1 մլն. դրամը նախատեսված է օգտագործվող տեխնիկական միջոցների,  համակարգիչների, գույքի և այլ սարքավորումների  ընթացիկ նորոգման  և  պահպանման ծախսերի կատարման համար, ինչպես նաև գազասպառման համակարգի տեխնիկական սպասարկման  և կարգավորման, հրշեջ անվտանգության մասնագիտացված ծառայության սպասարկման համար , իսկ 15.7 մլն. դրամը` միջինը 224.1 հազ. դրամ նախատեսված է թվով 70 ավտոմեքենաների վերանորոգման համար, որոնք 1988-2003թթ-ի արտադրության են :

     Հոդվածում ներառված ծախսերից 0.5 մլն. դրամը նախատեսվում է <<ՏՈՅՈՏԱ ԵՐԵՎԱՆ>> ՍՊԸ-ից ձեռք բերված TOYOTA QCAMRY-2,5 GAS մակնիշի ավտոմեքենայի նորոգման համար: Հիմք ընդունելով, որ <<ՏՈՅՈՏԱ ԵՐԵՎԱՆ>> ԱՊԸ-ը հանդիսանում է <<ՏՈՅՈՏԱ>> ֆիրմայի միակ ներկայացուցիչը Երևանում, վերանորոգման ծառայությունների ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 27-րդ տողը՝ գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում :

     <<Գազասպասարկման համակարգի տեխնիկական սպասարկման ծառայություններ>> ծառայության ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով <<Գնումներ մասին>> ՀՀ օրենքի 20-րդ հոդվածի 5-րդ կետի 1-ին մասը՝ այն է. Գնման ենթակա ապրանքը կամ ծառայությունը հնարավոր է ձեռք բերել միայն մեկ անձից, ինչը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ:

    <<Հրշեջ անվտանգության մասնագիտացված ծառայություններ>> ծառայության ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  <<ԲԸԱՀ>> գնման ձևով՝ հիմք ընդունելով Գնումներ մասին ՀՀ օրենքի 20-րդ հոդվ ածի 5-րդ կետի 6-ին մասը՝ գնման գինը չի գերազանցում գնումների բազային միավորը:

      1.15.Գրասենյակային նյութեր և հագուստ  (4261 հոդված)  -  93.7 մլն. դրամ:

     Նախատեսվող  գումարը, համեմատած 2015 թվականի 78.8 մլն. դրամի հետ, ավելացել է 14.9 մլն. դրամով կամ 18.9 %-ով: Նշված գումարից 6.7 մլն. դրամը նախատեսվել է ՊՊԳՎ և ենթակա 44 ստորաբաժանումների համար գրասենյակային նյութերի և պարագաների (թուղթ, գրիչ, մատիտ, կրիչ և այլն) ձեռքբերման համար: 

     Համազգեստի գծով պահանջարկը մասնակիորեն (31.5 %-ով) բավարարելու նպատակով և ղեկավարվելով  ՀՀ կառավարության  12.12.2013թ-ի <<Ոստիկանության ծառայողի համազգեստի նկարագիրն ու այն կրելու ժամկետները սահմանելու և Հայաստանի Հանրապետության Կառավարության 2012 թվականի հուլիսի 4-ի N 886-Ն որոշումն ուժը կորցրած ճանաչելու մասին>> թիվ 1446-Ն որոշմամբ  նախատեսվում է հատկացնել 85.2 մլն. դրամ, որից 26.4 մլն. դրամը 791 հրաձիգի, իսկ 58.8 մլն. դրամը թվով 515 ոստիկանության ծառայողներին նոր համազգեստով ապահովելու համար: 
Հանդերձանքի գնումը հիմք ընդունելով <<Գնումների մասին>> ՀՀ օրենքի 18-րդ հոդվածի 2-րդ մասի 2-րդ կետը՝ նախատեսվում է իրականացնել  մրցակցային երկխոսություն <<ՄԵ>> գնման ձևով:
Համազգեստի գնման գործընթացը մրցակցային երկխոսություն գնման ձևով իրականացնելու անհրաժեշտությունը պայմանավորված է որակի հետ կապված այլընտրանքային առաջարկներ ստանալու հետ և ՀՀ կառավարության 2013թ-ի դեկտեմբերի 12-ի N1446-Ն որոշմամբ  հաստատված <<Ոստիկանության ծառայողին համազգեստի կրման և տրամադրման կարգով>> սահմանված առկա համազգեստի նկատմամբ որակական հատկանիշների առավել բարձրացմամբ, ինչի արդյունքում կրման ժամկետներում հնարավորինս քիչ կկորցնի նախնական տեսքը, այսինքն քիչ կմաշվի կապված կտորի բաղադրությունից, քաշից, քիչ կգունատվի և այլն:

       Անհրաժեշտություն է նաև առաջարկներ ստանալ համազգեստի կրման հարմարավետության վերաբերյալ կապված տարբեր ստորաբաժանումների առանձնահատկություններից ելնելով՝ այսինքն արտաքին ծառայություններ իրականացնող ծառայողների համազգեստի անջրացիկության գիշերային ժամերին լուսարձակող արտացոլության, բարձրադիր շրջաններին առավել տաք համազգեստի, ամռանը ցածրադիր շրջաններին ավելի թեթև համազգեստի, հատուկ ստորաբաժանումներին ամբողջ լրակազմ կրելու հնարավորություն ունեցող համազգեստի տրամադրման և այլ մանրամասներ կապված աստղերի, թևքանշանների և այլնի վերաբերյալ:

     Այլընտրանքային առաջարկություններ ստանալու անհրաժեշտությունը բխում է նաև 20.01.2016թ.-ի ՀՀ ոստիկանության կոլեգիայի նիստի արձանագրության 5-րդ կետի պահանջներից:          
Նախատեսվել է ձեռք բերել նաև ծառայողական շների վարժեցման հատուկ հանդերձանք, գումարով՝ 0.7 մլն. դրամ  և գնումների պլանով նախատեսվող այլ անհրաժեշտ նյութեր:

1.16. Տրանսպորտային նյութեր (4264 հոդված) – 237.2 մլն. դրամ: Սույն հոդվածով նախատեսվող ծախսը համեմատած 2015 թ-ի 309.2 մլն. դրամի հետ նվազել է 72.0 մլն. դրամով կամ 23.3 %-ով:

    Նախատեսվող ծախսերի հիմնական մասը` 92.1 %-ը վառելանյութի ձեռք բերման ծախսերն են, որի հաշվարկները կատարվել է ՀՀ կառավարության 01.06.2005թ. թիվ 1001-Ն որոշմամբ հաստատված նորմաներին համապատասխան: Ըստ այդմ, պլանավորվող տարում նախատեսվում է ձեռք բերել  609 400 լ բենզին 215.6 մլն. դրամ գումարով (2015 թ-ին` 695 170 լ.,  299. 5 մլն. դրամ գումարով, նվազումը`  85.8 770 լ., գումարով` 83.9 մլն. դրամ), 21.6 մլն. դրամը ուղղվում է գնումների պլանով նախատեսված տրանսպորտային այլ նյութերի՝ անվադողերի, քսայուղերի, մարտկոցների և այլ ապրանքներիկ և նյութերի ձեռքբերմանը:
     1.17. Առողջապահական և լաբարատոր  նյութեր (4266 հոդված) -   2.2 մլն.դրամ:

    Ծախսերը նախատեսված են ՀՄՊ վարչության հաշվեկշռում հաշվառվող՝ մինչև 2016 թ-ի հուլիսի 1-ը 50 միավոր, իսկ այնուհետ 56 միավոր հովվաշների համար դեղորայքի և վիրակապային նյութերի ձեռքբերման համար: 

      1.18.Կենցաղային և հանրային սննդի նյութեր  (4267 հոդված) -  34.8 մլն. դրամ: 

    Նախատեսվող գումարը 2015 թվականի 39.4 մլն. դրամ հատկացումների համեմատությամբ նվազել է 4.6  մլն. դրամով կամ 11.7 %-ով: Տվյալ միջոցներից 34.2 մլն. դրամը (98.3 %) նախատեսվում է ՀՄՊ վարչության՝  մինչև 2016 թ-ի հուլիսի 1-ը 50 միավոր, իսկ այնուհետ 56 միավոր հովվաշան սննդի և պահպանման համար: Նախատեսված ծախսը համեմատած նախորդ տարվա 39.4 մլն. դրամի (70 հովվաշան հաշվարկով) հետ նվազել է 5.2 մլն. դրամով և հիմնականում պայմանավորված է ծառայողական շների նախատեսվող  կրճատմամբ:

    ՊՊԳ վարչության և ենթակա թվով 44 ստորաբաժանումների համար պահանջվող կենցաղային այլ պարագաների (օր.օճառ, ախտահանող ու մաքրող նյութեր, փոշիներ, վարդակներ, էլ.լամպեր, դռան փականներ և այլն) ձեռքբերման համար նախատեսվում է հատկացնել 0.6 մլն.դրամ:

     1.19. Հատուկ նպատակային այլ նյութեր  (4269 հոդված)   -  3.4 մլն. դրամ: 2015 թ-ին նախատեսված 56.1 դրամ հատկացումների համեմատությամբ նվազել է  52.7 մլն. դրամով կամ 93.9 %-ով: Դա պայմանավորված է ոստիկանի  նոր տեսակի ծառայողական վկայականների հիմնական խմբաքանակը 2015 թվականին ձեռք բերելու հանգամանքով: 2016 թ-ին նախատեսվում է գնել ընդամենը 150 նոր վկայական, նախորդ տարվա փաստացի գնման` 9500 դրամ գնով,  1.4 մլն. դրամ ընդհանուր գումարով: Բացի այդ տվյալ հոդվածով նախատեսվում է 2.0 մլն. դրամի սահմաններում ձեռք բերել նաև գնումների պլանում ներառված այլ վկայականեր, թղթապանակներ, ձևաթղթեր և այլն:

    1.20. Այլ ընթացիկ դրամաշնորհներ (4639 հոդված) -    10.0 մլն. դրամ:

   ՀՀ  կառավարության 2011թ-ի ապրիլի  14-ի թիվ 380-Ն որոշման  համաձայն գումարը նախատեսվում է հատկացնել Հանրապետության ոստիկանության վետերանների և աշխատակիցների աջակցության <Վահան> բարեգործական հիմնադրամին՝ կանոնադրությամբ  սահմանված նպատակներով օգտագործելու համար: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած)  ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը: 

    1.21. Այլ նպաստներ բյուջեից    (4729 հոդված)   -    60.7 մլն. դրամ:

     Հոդվածում նախատեսված գումարներից  15.0 մլն. դրամը նախատեսվում է ուղղել ՊՊԳՎ և նրա ենթակա ստորաբաժանումների թվով 37 ծառայողների նախորդ տարիներին երկարամյա ծառայության կենսաթոշակի անցնելու   դեպքում,   տրվող   դրամական  օգնությունների մասով առաջացած պարտավորությունների մարմանը (վճարումը կատարվում է ըստ ժամանակացույցի), իսկ 45.7 մլն. դրամը 2016 թ-ի ընթացքում դրամական օգնություն ստանալու իրավունք ձեռք բերող թվով  49 ծառայողների օգնության  գումարն է:  

     Հաշվարկը կատարելիս հիմք է ընդունվել <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 30.2-րդ հոդվածը և ՀՀ կառավարության 25.09.2014 թ-ի <<Հայաստանի Հանրապետության պաշտպանության, ազգային անվտանգության, ոստիկանության համակարգում զինվորական ծառայության պաշտոն զբաղեցողների, քրեակատարողական ծառայության և փրկարար ծառայության ծառայողների դրամական օգնություններ տալու կարգը, չափը և պայմանները սահմանելու մասին>> թիվ 1119-Ն որոշման 5-րդ հավելվածով սահմանված դրամական օգնության չափերը: 

     1.22. Պարտադիր վճարներ (4823 հոդված)    -   2 .4 մլն. դրամ:

     Հոդվածում նախատեսված է 0.3 մլն. դրամ, որպես ավտոտրանսպորտային միջոցներից շրջակա միջավայր վնասակար նյութեր արտանետելու դիմաց վճարներ: Հաշվարկները կատարվել են՝ հիմք ընդունելով <<Բնապահպանական վճարների դրույքաչափերի մասին>> ՀՀ օրենքի 2-րդ հոդվածի <<դ>> ենթակետով սահմանված դրույքաչափերը:

    Հոդվածում 1.6 մլն. դրամը նախատեսված է 78.7 մլն. դրամի ժամկետանց դեբիտորական պարտքերի մարման նպատակով դատական հայցադիմումների ներկայացման համար՝ համաձայն <<ՀՀ պետական տուրքի մասին>> օրենքի 9-րդ հոդվածի 1-ին մասի <<ա>> ենթակետի>>: 

   Հոդվածում նախատեսված է նաև Մեղրիի, Արթիկի, Ջերմուկի, Ապարանի և Արմավիրի պահպանության բաժանմունքների կողմից անշարժ գույքի վարձակալության նպատակով կադաստրային և պետական տուրքի վճարման համար 0.1 մլն. դրամ: Հաշվարկի համար հիմք է ընդունվել.

· <<Գույքի նկատմամբ իրավունքների պետական գրանցման մասին>> ՀՀ օրենքի 73-րդ հոդվածի 1-ին կետը՝ անշարժ գույքի կադաստրային ծախսերի վճար կատարելու համար՝ 25.0 հազ. դրամ,

     - << Պետական տուրքի մասին>>  ՀՀ օրենքի 16-րդ հոդվածի 36-րդ մասի ա/ կետի համաձայն՝ 1.0 հազ. դրամ:

      <<Աղբահանության և սանիտարական մաքրման մասին>> ՀՀ օրենքի 5-րդ հոդվածի համաձայն որպես պարտադիր վճար,  նախատեսված է ՊՊԳՎ ստորաբաժանումների (զբաղեցրած ընդհանուր տարածքը 53163 ք/մ) կողմից 0.4 մլն. դրամի աղբահանության դիմաց վճարումներ՝ մեկ քառակուսի մետրի համար՝  8 դրամ հաշվարկով:

     Կապիտալ ծախսեր
     1.23. Շենքերի և շինությունների կառուցում (5112 հոդված) – 90.7 մլն. դրամ, որից   68.5 մլն. դրամը` ՊՊԳՎ հատուկ մասնագիտացված պահպանության վարչության Երևան քաղաքի Զոհրապի փողոց 120 հասցեում նոր շնաբուծարանի շենքի կառուցման աշխատանքների ավարտի  իսկ 1,5 մլն. դրամը` տվյալ շինարարության  տեխնիկական  և  հեղինակային հսկողության ծառայությունների ձեռքբերման նպատակով: Հաշվարկի համար հիմք է ընդուվել. 

      - ՀՀ քաղաքաշինության նախարարի 16 հունիսի 2008թ-ի <<Գործող գներով շինարարական աշխատանքների արժեքի հաշվարկման կարգը հաստատելու մասին>> թիվ 41-Ն հրամանով  հաստատված կարգի 17-րդ կետի պահանջը, որի համաձայն օբյեկտի տեխնիկական հսկողության ծառայության ծախսեր նախատեսված է օբյեկտի շինմոնտաժային աշխատանքների նախահաշվային արժեքից`  68,5 մլն. դրամի 1.8 %-ի չափով, գումարով 1,2 մլն. դրամ: Նույն կարգի 18-րդ կետի համաձայն օբյեկտի հեղինակային հսկողության ծառայության ծախսերը հաշվարկվել է օբյեկտի շինմոնտաժային աշխատանքների նախահաշվային արժեքի 0.4 %-ի չափով, գումարով 0,3 մլն. դրամ: Գնման գործընթացը, ինչպես նաև շինարարական աշխատանքները հնարավոր սեղմ ժամկետում ավարտելու նպատակով նշված շինարարական աշխատանքների և տեխնիկական ծառայությունների ձեռքբերումները  առաջարկվում է իրականացնել <<ԲԸՀ>> գնման ձևով :  Հարկ է նշել, որ ՊՊԳՎ  2015 թվականի արտաբյուջետային միջոցների հաշվին տվյալ շինարարության նախնական աշխատանքների իրականացման նպատակով նախատեսվել էր 30.0 մլն. դրամ: 
     ՀՀ ոստիկանության Շիրակի մարզային վարչության Կումայրիի բաժնի վարչական շենքի շինարարության 2016թ.-ի մասնաբաժնի ապահովման համար նախատեսվում է 20.0 մլն. դրամ: Նշված աշխատանքները նախատեսվում է իրականացնել <<ՄԵ>> գնման ձևով՝ <<Գնումների մասին>> ՀՀ օրենքի 18-րդ հոդվածի 2-րդ մասի 2-րդ և 3-րդ կետերի հիմքով:

     Հոդվածում նախատեսված է նաև 0.6 մլն. դրամ՝ ՀՀ ոստիկանության Շիրակի ՄՎ Մուշի և ՀՀ Լոռու մարզի Վանաձորի բաժիններին կից հենակետերի կառուցման աշխատանքների տեխնիկական հսկողության ծառայությունների դիմաց վճարման համար: Հարկ է նշել, որ տվյալ ծառայությունների ձեռքբերումները նախատեսվել էին իրականացնել 2015 թվականին՝ տեխնիկական ծառայության ձեռքբերումը <<ԲԸՀ>> գնման ձևով: Սակայն ՀՀ քաղաքաշինության նախարարության կողմից ժամկետի առումով հնարավոր չի եղել կնքել համապատասխան պայմանագրերը: Այդ իսկ պատճառով տվյալ ծառայությունները առաջարկվում է ձեռք բերել նույն գնման ձևերով, ինչ նախատեսված է եղել 2015 թվականին, հաշվի առնելով, որ տվյալ հենակետերի կառուցման ավարտը նախատեսված է մինչև 2016 թվականի ապրիլ ամիսը: Ինչ վերաբերվում է նշված շինարարական աշխատանքների հեղինակային ծառայությունների ձեռքբերմանը, ապա 2015 թվականին 0,2 մլն. դրամ նախատեսվել էր տվյալ ծառայության ձեռքբերման նպատակով: Հարկ է նշել, որ ՀՀ քաղաքաշինության նախարարության կողմից 2015 թվականի դեկտեմբերի 18-ին <<Զանգված>> ՍՊԸ-ի հետ կնքվել է <<Պետության կարիքների համար հեղինակային հսկողության ծառայության մատուցման պետական գնման>> N ՔՆ-ԲԸԱՀԱՀԾՁԲ-15/44Հ պայմանագիրը, որը հաշվառվել է լիազոր մարմնի (ՀՀ ֆինանսների նախարարություն) կողմից, սակայն վճարում չի կատարվել, պայմանավորված՝ կազմակերպության կողմից համապատասխան վճարումը հիմնավորող փաստաթղթերի չներկայացմամբ: Այդ իսկ պատճառով նշված գումարը՝ 0.2 մլն դրամը նախատեսվում է որպես գնում չհանդիսացող ծախս:     
     1.24. Վարչական սարքավորումներ (5122 հոդված) –3.1 մլն. դրամ:

      Վարչական սարքավորումներ հոդվածով նախատեսվում է ձեռք բերել գնումների պլանով սահմանված քանակով և գնով համակարգչային և գրասենյակային տեխնիկա:

     1.25. Աճեցվող ակտիվներ (5131 հոդված) – 7.3 մլն. դրամ:

      ՀՀ ոստիկանության պետի 12.11.2014թ. թիվ 2730-Ա հրամանով հաստատված ժամանակացույցի 5-րդ կետով նախատեսված միջոցառումն ապահովելու և ոստիկանության  կինոլոգիական կենտրոնի նյութատեխնիկական բազան արդիականացնելու նպատակով նախատեսվում է  ՊՊԳՎ հատուկ մասնագիտացված պահպանության վարչության հաշվեկշռում հաշվառվող ծառայողական շները  համալրել  զենք-զինամթերք, թմրանյութ որոնող և հետախույզ, ընդհանուր առմամբ, 6 հովվաշներով:  
Վերը նշված միջպետական համաձայնագրի շրջանակներում շները նախատեսվում է ձեռք բերել ՌԴ ներքին գործերի նախարարության ենթակայության Ռոստով քաղաքի օպերատիվ-հետախուզական շնաբուծական դպրոցից, յուրաքանչյուրը` 1.2 մլն. դրամ գնով, որոնց գնումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 5-րդ տողը՝ իրավասու մարմնի տրամադրած իրավական կարգավորման կամ վարչական նորմի հիմքով որպես գնվելիք ապրանքի, աշխատանքի կամ ծառայության միակ մատակարար (կապալառու, կատարող) հանդիսացող անձից տվյալ ապրանքի, աշխատանքի կամ ծառայության ձեռքբերում:

2) ՀՀ ոստիկանության զորքեր:
 ՀՀ ոստիկանության զորքեր.  ՀՀ կառավարության 2004թ.-ի ապրիլի 29-ի № 1008-Ն որոշման համաձայն ՀՀ ոստիկանության կողմից պետական պահպանության ենթակա կարևորագույն նշանակության օբյեկտների թվում է Հայկական ատոմային էլեկտրակայանը (ՀԱԷԿ): ՀԱԷԿ-ի պետական պահպանությունը և անվտանգության ապահովումը  իրականացվում է  ՀՀ ոստիկանության զորքերի հատուկ այդ նպատակով ստեղծված  պահպանության  գումարտակի  ուժերով, պայմանագրային  հիմունքներով:

      ՀՀ կառավարության 22.01.2015թ.-ի № 25-Ն որոշմամբ հաստատված պայմանագրային հիմունքներով պահպանության և անվտանգության ապահովման ծառայությունների իրականացման տարեկան ծախսերի նորմատիվներին (նոր սակագներին) համապատասխան 2015 թվականի փետրվար ամսին ՀՀ ոստիկանության զորքերի և <<ՀԱԷԿ>> ՓԲԸ-ի միջև պետական պահպանության և անվտանգության ապահովման նպատակով կնքված համաձայնագրի համաձայն 2016 թվականի համար  նախատեսվել է 404.4 մլն. դրամ եկամուտ (մուտք), որը 2015 թվականի ծրագրային  395.4 մլն. դրամ ցուցանիշից ավելի է 9.0 մլն. դրամով կամ 2.2 %-ով: 

      Տարեկան ծախսերը,  ներառյալ տարեսկզբի 29.0 մլն. դրամ մնացորդը, հաշվարկվել է 433.4 մլն. դրամի  չափով, որը  2015 թվականի ծրագրային 409.6 մլն. դրամ ցուցանիշը գերազանցում է 23.8 մլն. դրամով կամ 5.8 %-ով:
     Նշված հատկացումներից 385,8 մլն.  դրամը կամ 89 %-ը ուղղվում է ընթացիկ,  իսկ 11 %-ը, գումարով` 47,6 մլն. դրամը` կապիտալ ծախսերի իրականացմանը: 

      Ծախսերը, ըստ տնտեսագիտական դասակարգման հոդվածների, հետևյան են.

· աշխատանքի վարձատրություն`  310.6 մլն. դրամ կամ ընդամենը ծախսերի 71.7%-ը, 
· ծառայությունների և ապրանքների ձեռք բերում` 50,6 մլն. դրամ կամ ընդամենը ծախսերի 11,6.1%-ը,
· դրամաշնորհներ` 12.0 մլն. դրամ կամ ընդամենը ծախսերի 2,8%-ը,
· այլ  նպաստներ  բյուջեից` 12.4 մլն. դրամ կամ ընդամենը ծախսերի 2.9%-ը,
· Այլ ծախսեր՝ 0,2 մլն. դրամ,
· ոչ  ֆինանսական  ակտիվների գծով  ծախսեր` 47,6 մլն. դրամ կամ ընդամենը ծախսերի 11%-ը,:

2.1 Աշխատողների  աշխատավարձեր,  հավելավճարներ  և  պարգևավճարներ  (հոդված 4111) - 310.6 մլն. դրամ,  կազմում է ընթացիկ ծախսերի  73.5 %-ը: Հաշվարկները կատարվել են հիմք ընդունելով <<Պետական պաշտոններ զբաղեցնող անձանց վարձատրության մասին>> ՀՀ օրենքը և օրենքի կիրարկումն ապահովող ՀՀ կառավարության 2014 թվականի հուլիսի 3-ի  թիվ 670- Ն , թիվ 710-Ն  և թիվ 737-Ն որոշումները:  

      Աշխատավարձի տարեկան ֆոնդը  2015 թվականի 304.7 մլն. դրամի նկատմաբ ավելացել է 5.9 մլն. դրամով, որը պայմանավորված է թվով 3 (ենթասպա) զինծառայողների թվաքանակի  ավելացմամբ: Հարկ է նշել, որ 2016թ.-ին ՈԶ գումարտակի սպաների միջին ամսական աշխատավարձը կկազմի 252.9 հազ. դրամ, իսկ ենթասպաների միջին ամսական աշխատավարձը` 166.1 հազար դրամ:

2.2 Ապահովագրական ծախսեր (հոդված 4215) – 0.4 մլն. դրամ:
      Տվյալ գումարով նախատեսվում է ձեռք բերել թվով 11 ավտոմեքենայի   ԱՊՊԱ-ի ծառայություններ (1 միավորինը`  70.76  հազ. դրամ, 4 միավորինը՝ 40,0 հազ. դրամ և 6  միավորինը` 28.7 հազ. դրամ գումարներով):

     <<Ապահովագրական ծառայություններ>>-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 30-րդ տողը՝ <<Հայաստանի ավտոապահովագրողների բյուրո>> իրավաբանական անձանց միության կողմից սահմանված պահանջներին և նվազագույն սակագներին համապատասխան ավտոմեքենաների ապահովագրման ծառայությունների  ձեռքբերում: 

2.3 Ներկայացուցչական ծախսեր (հոդված 4237) – 2,7 մլն. դրամ:
      Նշված գումարը նախատեսվում է ՀՀ ոստիկանության զորքերի  ստեղծման  24  ամյակը նշելու, ինչպես նաև ՀՀ  ոստիկանության  տոնի միջոցառումներ կազմակերպելու (ներառյալ նվերների, իրային պարգևների ձեռքբերման) համար: Նշված հոդվածում ներառված գնումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 21 տողը` պատվիրակությունների ընդունման, արտասահմանյան այցելությունների կազմակերպման նպատակով ապրանքների, աշխատանքների և ծառայությունների ձեռքբերում՝ բացառությամբ օդային փոխադրումների գործակալներից ավիատոմսերի ձեռքբերման:
      2.4 Ընդհանուր  բնույթի  այլ  ծառայություններ (հոդված 4239) - 0,05 մլն. դրամ:
       2016 թվականին  նախատեսվում  է  ձեռք   բերել  ՀՀ  ոստիկանության  զորքերի  ավտոմեքենաների  համար  ինքնակպչուն  թաղանթով  հոլոգրաֆիկ  նշաններ: Նշված ծառայության գնումը նախատեսվում է իրականացնել <<ՊԸ>> գնման ձևով, հիմք ընդունելով <<Գնումների մասին>> ՀՀ օրենքի 17-րդ հոդվածի 5-րդ մասը` եթե ձեռք են բերվում միատեսակ հատկանիշներ ունեցող հիմնական սպառման ապրանքներ, աշխատանքներ կամ ծառայություններ, որոնց գինը չի գերազանցում գնումների բազային միավորի քսանապատիկը, գնումը կարող է կատարվել պարզեցված ընթացակարգով: Հարկ է նշել, որ տվյալ ծառայությունը ընդգրկված չէ ՀՀ ֆինանսների նախարարի 2012 թվականի դեկտեմբերի 25-ի թիվ 1170-Ն հրամանով հաստատված <<Շրջանակային համաձայնագրերով իրականացվող գնումների>> ցանկում:
     2.5. Մեքենաների  և  սարքավորումներ ընթացիկ նորոգում և պահպանում (հոդված 4252) – 3.9 մլն. դրամ: 0.4 մլն. դրամը նախատեսվում է ուղղել  կրակմարիչների վերալիցքավորման  ծառայություների ձեռքբերմանը, որի գնումը նախատեսվում է իրականացնել <<ՊԸ>> գնման ձևով, հիմք ընդունելով <<Գնումների մասին>> ՀՀ օրենքի 17-րդ հոդվածի 5-րդ մասը` եթե ձեռք են բերվում միատեսակ հատկանիշներ ունեցող հիմնական սպառման ապրանքներ, աշխատանքներ կամ ծառայություններ, որոնց գինը չի գերազանցում գնումների բազային միավորի քսանապատիկը, գնումը կարող է կատարվել պարզեցված ընթացակարգով (տվյալ ծառայությունը ընդգրկված չէ ՀՀ ֆինանսների նախարարի 2012 թվականի դեկտեմբերի 25-ի թիվ 1170-Ն հրամանով հաստատված <<Շրջանակային համաձայնագրերով իրականացվող գնումների>> ցանկում:):

 2.5 մլն դրամը` արտաբյուջետային  միջոցների հաշվին ձեռք բերված ավտոմեքենաների  սպասարկման, իսկ  1.0 մլն. դրամը` կապի միջոցների և համակարգչային տեխնիկայի վերանորոգման ծառայություների ձեռքբերմանը: 
      2.6. Գրասենյակային  նյութեր  և  հագուստ (4261 հոդված)  22.2 մլն. դրամ:
      22.0 մլն. դրամը նախատեսվում է ուղղել  նոր նմուշի համազգեստի ձեռքբերմանը, որի գնումն առաջարկվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով (հիմանվորումը տես 1.15. կետում):
      2.7. Տրանսպորտային նյութեր (4264 հոդված) - 16.6 մլն. դրամ  
      7,0 մլն. դրամը  նախատեսվում  է ուղղել   թվով 9 ավտոմեքենայի համար անհրաժեշտ 19990 լ բենզինի ձեռքբերմանը (1 լ` 350 դրամ արժեքով), տարբերությունը` 9.6 մլն. դրամը նախատեսվում է վառելքաքսուկային  նյութեր` յուղեր, քսայուղեր և տրանսպորտային  այլ  նյութերի ու տարբեր  տեսակի  պահեստամասեր  ձեռք բերելու  համար: 
     2.8. Կենցաղային և հանրային սննդի նյութեր (4267 հոդված)  2.2 մլն. դրամի:
     Նախատեսվում է ձեռք բերել ՀՀ ոստիկանության զորքերի զորամասերի կարիքների համար  անհրաժեշտ կենցաղային ապրանքներ և ճաշարանային  սպասքներ:

     2.9.  Հատուկ նպատակային այլ  նյութեր (4269 հոդված) – 2.6 մլն. դրամ:  

      ՀՀ ոստիկանության զորքերին ստորաբաժանումների ֆիզիկական պատրաստականության գործընթացը արդյունավետ  կազմակերպելու  համար անհրաժեշտ սպորտային ապրանքների ձեռքբերման նպատակով նախատեսվում  է 1.0 մլն. դրամ: 
      1.3 մլն. դրամը ուղղվում է հատուկ միջոցների (պատերին բարձրանալու սարքեր) ձեռքբերմանը` ստորաբաժանումների մարտական պատրաստականության գործընթացը արդյունավետ  կազմակերպելու  նպատակով, որոնց գնումը նախատեսվում է իրականացնել <<ԲԸԱՀ>> գնման ձևով, հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 5 տողը` իրավասու մարմնի տրամադրած իրավական կարգավորման կամ վարչական նորմի հիմքով որպես գնվելիք ապրանքի, աշխատանքի կամ ծառայության միակ մատակարար (կապալառու, կատարող) հանդիսացող անձից տվյալ ապրանքի, աշխատանքի կամ ծառայության ձեռքբերում:
ՀՀ դրոշների ձեռքբերման համար նախատեսվում է 0,3 մլն. դրամ:                            

      2.10. Այլ ընթացիկ դրամաշնորհներ (4639 հոդված) – 12.0 մլն. դրամ:
      Գումարը նախատեսվում է հատկացնել Հանրապետության ոստիկանության վետերանների և աշխատակիցների աջակցության <<Վահան>> բարեգործական հիմնադրամին՝ կանոնադրությամբ  սահմանված նպատակներով օգտագործելու համար: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած)  ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը: 

      2.11. Այլ  նպաստներ  բյուջեից (4729 հոդված) – 12.4 մլն. դրամ:
         Նախատեսվում  է  ՀՀ ոստիկանության  զորքերի  թիվ  1043  զորամասի թվով 2 սպաներին  և թվով 17 ենթասպաների դրամական  միանվագ  օգնություն /արձակման  նպաստ/  վճարելու  համար:

2.12 Այլ հարկեր (4822 հոդված) 0.09 մլն. դրամ: Գումարը նախատեսվում է նոր ձեռքբերվող 5 մեքենաների հաշվառման (յուրաքանչյուր մեքենայի համար 6,0 հազ. դրամ) և պետ. համարանիշերի (յուրաքանչյուր համարանիշի արժեքը՝ 12,0 հազ. դրամ) ձեռքբերման համար:


2.13 Պարտադիր վճարներ (4823) – 0.075 մլն. դրամ: Նշված գումարից 50.0 հազ. դրամը նախատեսվում է բնապահպանական վճարների համար, իսկ 25.0 հազ. դրամը՝ նոր ձեռքբերվող  թվով 5 մեքենաների հաշվառման վկայագրեիի համար:    
        
Կապիտալ ծախսեր
     2.14. Տրանսպորտային  սարքավորումներ (5121 հոդված) – 38.4 մլն. դրամ:

ՀՀ ոստիկանության զորքերի հատուկ նշանակության գումարտակի և զորամասերի հատուկ նշանակության վաշտերի կանոնադրական խնդիրները պատշաճ ձևով իրականացնելու և ժամանակակից պահանջներին համապատասխանեցնելու նպատակով, նախատեսվում է ձեռք բերել 4  հատուկ նշանակության բարձր անցողականության արագագնաց օպերատիվ նշանակության ավտոմեքենա (8,1 մլն. դրամ միավոր գնով, ընդամենը՝ 32,4 մլն. դրամ գումարով):
         Բացի այդ 6,0 մլն. դրամ նախատեսվում է ուղղել ՀՀ  ոստիկանության համպատասխան ստորաբաժանման գործունեությունը արդյունավետ կազմակերպելու նպատակով թվով 1 ավտոմեքենայի ձեռքբերմանը:
     2.15. Վարչական սարքավորումներ (5122 հոդված) – 9.2 մլն. դրամ:

         ՀՀ ոստիկանության  զորքերի  բարեփոխումների  և  էլեկտրոնային ծրագրի պահանջները ապահովելու նպատակով 2016 թվականին նախատեսվում է ձեռք բերել 3 լրակազմ  համակարգիչ, ընդամենը` 0.6 մլն. դրամ գումարով (1 /մեկ/ միավորի արժեքը կազմում է 207.0  հազ.  դրամ), 3 հատ տպիչ  սարք (Ա-4  28  էջ/րոպե) ընդամենը` 0.3 մլն դրամ գումարով, 50 հատ ալկալիական մարտկոցներ, ընդհանուր` 1.0 մլն. դրամ գումարով, 8 հատ բազմաֆունկցիոնալ մարզասարքեր՝ 1.6 մլն. դրամ: 

        ՀՀ  ոստիկանության  զորքերի  համար  2016թ անհրաժեշտ է ձեռք բերել  ռադիոկայաներ, ականջակալներ, ջերմապահներ (թերմոսներ), կշեռքներ, անխափան  սնուցման  սարքեր, հեռախոսային  սարքեր, հակահրդեհային  սարքեր  և  այլ  էլեկտրական  պարագամեր, որոնց  ընդհանուր գումարը կազմում է 5.7 մլն. դրամ:

3) Պետական պահպանության և անվտանգության ապահովման ՀՀ ոստիկանության այլ ստորաբաժանումների` քրեական հետախուզության գլխավոր վարչության համապատասխան ստորաբաժանման և Երևան քաղաքի վարչության կողմից պայմանագրային հիմունքներով իրականացվող պահպանության և անվտանգության ծառայությունների վճարներից մուտքերը 2016թ.-ի համար նախատեսվում է սահմանել 53.6 մլն. դրամ, որը համեմատած նախորդ տարվա պլանային 83.6 մլն. դրամի հետ պակաս է 30.0 մլն. դրամով կամ 35,9 %-ով: Նվազման պատճառը Երևան քաղաքի վարչության կողմից պայմանագրային հիմունքներով պահպանվող տնտեսավարող սուբյեկտների զգալի մասի կողմից նոր սակագներով առկա պայմանագրերը վերակնքելուց (պայմանագրային գումարն ավելացնելուց) հրաժարվելն է, իսկ առանձին դեպքերում` նաև  պայմանագրերի լուծումը՝ նախապատվությունը տալով մասնավոր հատվածի լիցենզավորված ընկերություններին:

      Արտաբյուջետային հաշվի 2016թ.-ի մուտքերը ըստ առանձին ստորաբաժանումների հետևյալն է.

· Ոստիկանության Երևանի քաղաքային վարչություն` 45.0 մլն. դրամ, որը ընթացիկ տարվա պլանային 75.0 մլն. դրամ ցուցանիշի նկատմաբ նվազել է 30.0 մլն. դրամով կամ 40%-ով:
· Ոստիկանության քրեական հետախուզության գլխավոր վարչության բաժանմունք`  8.6 մլն. դրամ, ընթացիկ տարվա հատկացումների չափով:  

      Ոստիկանության տվյալ ստորաբաժանումների 2016թ.-ի արտաբյուջետային միջոցների ծախսերը, ներառյալ տարեվերջի` 21.1 դրամ մնացորդը կազմում է 74,7 մլն. դրամ, որը 2015 թվականի ծախսերի փաստացի ցուցանիշի՝ 118.0 մլն. դրամի հետ համեմատած նվազել է 43.3 մլն. դրամով կամ 36.7 %-ով:  Նշված ծախսերը ուղղվում են քրեական հետախուզության գլխավոր վարչության համապատասխան ստորաբաժանման և Երևան քաղաքի վարչության աշխատակիցների աշխատանքի վարձատրության և դրան հավասարեցված միջոցների (4111 հոդված) վճարմանը, որոնց հաշվարկները կատարվել են <<Պետական պաշտոններ զբաղեցնող անձանց վարձատրության մասին>> ՀՀ օրենքով և ՀՀ կառավարության համապատասխան որոշումներով սահմանված դրույքաչափերի, լրավճարների, հավելավճարների և պարգևավճարների չափերի հիման վրա: Նկատի է առնվել նաև   հերթափոխությամբ ծառայության անցման կարգն ու պայմանները (այդ թվում՝ տրամադրվող հանգստի ժամանակը) պահպանելու օրենսդրական պահանջները:
     3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության կողմից:

    4. Ակնկալվող արդյունքը
Հայաստանի Հանրապետության կառավարությանն առընթեր Հայաստանի Հանրապետության ոստիկանության «Հայաստանի Հանրապետության կառավարությանն առընթեր ոստիկանության ստորաբաժանումների կողմից Հայաստանի Հանրապետության անունից պայմանագրային հիմունքներով պահպանության և անվտանգության գծով իրականացվող ծառայությունների մատուցում» ծրագրի արտաբյուջետային հաշվի միջոցների ծախսման 2016 թվականի նախահաշվի հաստատումը:
ՀՀ ոստիկանություն

